
Inngangur 

Í þessari ritgerð ætla ég að skoða hvort aðdáun unglingsstúlkna á poppstirninu Justin 

Bieber geti flokkast sem átrúnaður. Meginspurning ritgerðarinnar er: Getur aðdáun 

þessara stúlkna flokkast sem trú? Markmið ritgerðarinnar er að varpa ljósi á aðdáun 

þessarra stúlkna og og hvernig hún geti flokkast sem trú. Trú er stórt og áhugavert 

fyrirbæri sem hefur marga fleti. Trú er mis mikilvæg fyrir fólk og fyrir suma hefur hún 

ekkert vægi. Trú er svo margslungin að kannski má segja að hægt sé að trúa á allt. Ég 

get ekki sagt að ég sé mikill aðdáandi Biebers þó mér finnst tónlistin hans alls ekki 

slæm. Ég var um tvítugt þegar hann kom fyrst fram á sjónarsviðið og því talsvert eldri 

en markhópurinn, til þess að falla algjörlega fyrir honum og tónlistinni hans. Það er að 

mínu mati afar áhugavert að skoða átrúnaðargoðið Justin Bieber út frá sjónarhorni 

trúarlífsfélagsfræðinnar og því valdi ég þetta viðfangsefni fyrir ritgerðina mína. 

Ritgerðinni er skipt í tvo hluta. Í fyrri hlutanum eru sjö undirkaflar þar sem 

hugtakið trú og kenningar um trú eru ræddar ásamt ýmsum þáttum sem tengjast efninu. 

Í fyrsta kaflanum hyggst ég skilgreina trú. Næst fjalla ég um afhelgun og um þá 

staðreynd sem gögn sýna að mikilvægi trúarbragða fari minnkandi. Þriðji kaflinn fjallar 

um opinber og óopinber trúarbrögð. Fjórði kaflinn fjallar um helgiathafnir. Í fimmta 

undirkaflanum fjalla ég um hvernig trúarbrögðum er skipt í flokka. Í sjötta kaflanum 

segi ég  frá Durkheim og kenningum hans um grundvallar trúarbrögð og tótemisma og  í 

sjöunda kaflanum skoða ég hvað Weber sagði um náðarvald. Í seinni hlutanum ætla ég 

að tengja umfjöllun fyrri hlutans við Bieber. Það geri ég með því að bera saman þær 

kenningar sem ég fjalla um við umfjöllunina um Bieber. Í fyrsta kaflanum fjalla ég um 

Bieber og leið hans til frægðarinnar. Í öðrum kaflanum fjalla ég um Bieber og hans 

skoðun á trú. Í þriðja undirkaflanum fjalla ég svo aðdáendur Biebers og hvernig aðdáun 

á honum lýsir sér. Að lokum er niðurstöðukafli þar sem upphafsspurningunni er svarað. 

 

1.1 Hvað er trú? 

Í þessum kafla er markmiðið að rýna í nokkrar skilgreiningar á trú (e. faith) til þess að  

öðlast betri skilning á trú. Ensku orðin faith, belief og religion eru á íslensku þýdd með 

sömu orðum, trú eða traust, þó þau hafi ekki sömu merkingu í ensku. Religion getur að 

auki þýtt trúarbrögð. Samkvæmt Aron Dilip er belief notað um traust til að ná eigin 

markmiðum. Faith sé hins vegar notað um meira traust til þess að ná stærri markmiðum. 

Faith byggi á belief, maður þrói trúna (e. faith) með trú (e. belief) á einhvern hlut.1 Það 

er því ljóst að orðið trú er margþætt og mjög vítt hugtak og því er það ekki einfalt að 

koma með eina skilgreiningu hugtakinu. Í íslenskri orðabók2 er trú (e. faith) skilgreind 

svona: 

1. Traust, að hafa trú á einhverjum eða trúa að eitthvað sé til. 

2. Skoðun, hafa trú á einhverju, hefur þá skoðun. 

2. Tryggð eða trúnaður, það að vera trúr einhverjum. 

4. Traust og tilbeiðsla á goðmögnum eða vættum, trúarbrögð. 

Orðið trú hefur eins og sjá má margar merkingar. Í því felst annarsvegar að trúin sé 

traust til einhvers eða óviss þekking. Sigurjón Árni lýsir því í grein sinni í Glímunni 

hvernig trú getur haft mismunandi merkingar. Í setningunum “ég trúi að hún komi í 

kvöld” og “ég trúi á guð” er verið að lýsa tveimur mismunandi afstöðum. Annars vegar 

ágiskun og hins vegar trausti. Það sé ekki hægt að segja að það að trúa sé það sama og 

þekking. Þá myndi trúin sem slík hverfa. Til að trúa á æðri mátt þarf að vera ákveðin 

óvissa en þó maður hafi þekkinguna þá þýðir það ekki að maður hafi traustið sem trúin 

krefst. Orðið trú getur þannig staðið fyrir lífsskoðun, trúarbrögð og traust.3   

Gunnar Dal segir í bók sinni Einn heimur - Fimm heimsmyndir að það að vera 

trúmaður sé ekki rökfræðileg afstaða og að mannfólkinu sé ekki bara skipt í trúaða og 

trúleysingja. Til þess að teljast raunveruleg trú þarf trúin að vera persónuleg og huglæg. 

Sumum nægir að horfa á náttúruna til að skynja yfirnáttúrulega tilveru eða hafa upplifað 

atvik sem hann telur yfirnáttúrulegt og sú tilfinning getur komið án þess að fólk skilji 

hana. Innsti kjarni veruleikans er að mati trúaðs manns, trúin sem hjálpar hinum nýja 

veruleika að birtast. Gunnar talar ennfremur um að aðgreina trú sem stofnun og huglæga 

trú einstaklinga. Spámenn trúarbragða leggja áherslu á að þeir séu að segja frá æðsta 

veruleikanum, að leyndardómur þeirra sé upphaf alls annars. Heimur vísindanna 

sniðgengur oft þennan veruleika og vill meina að trúin sé flótti frá veruleikanum og að 

trúartilfinningin sé ókarlmannleg.4 

                                                
1 Aron Dilip. 15.7.2012: Difference Between Belief and Faith. 
http://www.differencebetween.com/difference-between-belief-and-vs-faith/ [sótt3.5.2013]. 
2 Íslensk Orðabók, 2002: Reykjavík, Edda. 
3 Sigurjón Árni Eyjólfsson, 2007: Trúarhugtakið. Glíman: óháð tímarit um guðfræði og samfélag. 
Reykjavík, Grettisakademían og Háskólaútgáfan, 4. árg. s. 82-83. 
4 Gunnar Dal, 2007: Einn heimur: fimm heimsmyndir. Reykjavík, Ugla, s. 19-22.  

Trú er ekki með skýra eiginleika né sérkenni sem eru alltaf ljós og því er erfitt að 

búa til eina greinargóða skilgreiningu sem allir geta samþykkt. Skilgreiningin þarf að 

vera nógu víð til að fela í sér allar tegundir trúar en nógu þröng til að útiloka það sem 

ekki fellur undir trúarbrögð heldur líkist trúarbrögðum. Til að mæta þessu vandamáli 

hafa verið settar fram tvenns konar nálganir, innihaldsskilgreiningar (e. substantive 

definition) og hlutverkaskilgreiningar (e. functional definition). Innihaldsskilgreining 

reynir að útskýra hvað trú er með því að lýsa innihaldi og hugmyndafræði trúarinnar. 

McGuire tekur sem dæmi innihaldsskilgreiningu Melford Spiro en hann áleit trúarbrögð 

vera stofnun sem samanstendur af menningarlegu mynstri samskipta við menningarlega 

samþykkta ofurmannlegri (e. superhuman) veru. Að mati McGuire reynir 

innihaldskilgreining að aðgreina trúarbrögð frá því sem er ekki trúarbrögð. McGuire 

telur að innihaldsskilgreiningar séu nákvæmari en hlutverkaskilgreiningar.5 

Hlutverkaskilgreiningar útskýra hvaða hlutverki trú gegnir fyrir einstaklinginn og 

samfélagið. Hlutverkaskilgreiningar innihalda allt það sem innihaldsskilgreiningar telja 

sem trú en eru yfirleitt mun víðari og ekki er gert ráð fyrir ofurmannlegri eða 

yfirnáttúrulegri veru. Báðar nálganirnar myndu skilgreina Kalvínisma, 

Mormónakirkjuna og Gyðingdóm sem trú. Hlutverkaskilgreiningar myndu hinsvegar 

skilgreina hugmyndafræði, anda, tómstundir, sjálfboðaliðasamtök og fleira sem trú.6  

Sálfræðingurinn Erich Fromm fjallar um trú í bókum sínum Listin að elska og 

Haben und Sein. Í Listin að elska fjallar hann um trúna sem grundvallartraust mannsins 

til tilverunnar. Hann segir að þetta þurfi ekki að vera trú á guð eða trúarkenningar, trúin 

þurfi heldur ekki að vera óskynsöm eða á skjön við röklega hugsun. Fromm segir að 

órökræn trú á eitthvað byggist á hlýðni við órökrænt yfirvald. Á móti sé rökræn trú 

sannfæring byggð á vitsmunalegri og tilfinningalegri reynslu einstaklingsins. Í bókinni 

Haben und Sein segir Fromm að rökræn trú beinist að hugsun og dómgreind. Í 

vísindarannsóknum sé nauðsynlegt að hafa rökræna trú, því athugandinn hefur trú á 

ákveðnum tilgátum og hann framkvæmir athuganir á þeim í samræmi við þá trú. Fromm 

telur að rökræn trú sem traust á manneskju sé andstæðan við óröklega trú. Það að hafa 

trú á annarri manneskju er svipað og hafa trú á sjálfum sér. Að leggja traust á 

                                                
5 Meredith B. McGuire, 2008: Religion. The Social Context. Fimmta útgáfa. Illinois, Waveland Press, 
inc., s. 8-11. 
6 Sama heimild s.11-12. 

áreiðanleika hennar og að grundvallarviðhorf og kjarni manneskjunnar breytist ekki þó 

að kringumstæður breytist.7 

 

1.2 Afhelgun 

Til að skýra þau gögn sem sýna að fólk sé að hverfa frá trúnni hafa sprottið fram 

nokkrar kenningar. Í bók McGuire er fjallað um fjórar kenningar sem skýra þetta. Þessar 

kenningar eru afhelgunarkenningin (e. secularization), kenning um aðgreiningu 

stofnanna  (e.institutional differation), kenning um samkeppni stofnanna (e. 

societalization) og kenning um einkalíf einstaklings (e. privatization). 

Það er langt síðan fræðimenn fóru að tala um afhelgun. Agust Comte taldi að 

samfélagið myndi fara í gegnum þrjú stig. Samfélagið myndi byrja á trúarlega stiginu 

fara þaðan yfir á það heimspekilega og enda á vísindastiginu. Þar með yrði trúin óþörf. 

Afhelgunarkenningin telur upp nokkrar ástæður fyrir því að slíkt eigi sér stað. Ein aðal 

ástæða afhelgunar sé fjölhyggja (e. pluralism). Mismunandi menningaheimar og 

trúarbrögð blandist saman og fólk sé meðvitaðra um lífsskoðanir annarra en áður. Þetta 

geti orðið til þessa að fólk fari að velta því fyrir sér hvort þeirra skoðun sé sú eina rétta 

eða hvort það sé til ein rétt trú yfir höfuð. Trúarbrögð séu því í hættu vegna vaxandi 

fjölhyggju í heiminum. Önnur ástæða afhelgunar sé skynsemishyggja (e. 

rationalization). Með aukinni skynsemi og auknu vægi vísindanna eigi trúin undir högg 

að sækja.8 Í afhelguðu samfélagi hafi áhrif kirkjunnar á stjórnmál, yfirvöld, vísindi, lög 

og menntun minnkað. Aðgreining hafi orðið á milli ríkis og kirkju og þær og séu 

sjálfstæðar stofnanir. Afhelgun þýði ekki að það sé búið að útiloka trúna heldur geti 

afhelguð samfélög líka haft þörf fyrir trúna þegar eitthvað bjátar á.9 

 Önnur kenning í bók McGuire fjallar um aðgreiningu stofnanna (e.institutional 

differation). Félagslega kerfið var lengi vel í höndum safnaða og var stór hluti af starfi 

þeirra en nú hafi sérhæfðar stofnanir tekið við því hlutverki. Kirkjurnar voru með 

fátækraaðstoð fyrir fólk sem þurfti á því að halda og fólk leitaði með vandamál sín til 

presta sem það nú fer með til sálfræðinga. Kirkjan aðstoði enn fátækt fólk en félagslega 

                                                
7 Sigurjón Árni Eyjólfsson, 2007, s. 82-84. 
8 Meredith B. McGuire, 2008: Religion. The Social Context, s.285-287. 
9 Grab Wilhelm, 2010: Breyting á trúarmenningu samtímas- frá afhelgun til eftirafhelgunnar. Þýð. 
Kristín Þórunn Tómasdóttir. Ný trúarmenning í mótun. Erindi flutt á málþingi í Skálholti 18-20. október 
2009. Reykjavík, Kjalarnesprófastsdæmi, s.22. 

kerfið hafi tekið þar yfir með félagslegum úrbótum og prestar séu ennþá til staðar ef 

fólk þarfnast þeirra en það sé í mun minna mæli að fólk leiti til presta.10 

Þriðja kenningin fjallar um að lífið sé sífellt meira skipulagt og minni stofnanir 

þurfi því að láta í minni pokann fyrir stærri stofnunum (e. societalization). Trúin þurfi 

að keppa við sífellt fleira svo sem íþróttir og fjölmiðla og eftir því sem þessir aðilar 

verða sterkari því veikari verður trúin. Trúin sé ennþá mikilvæg fyrir marga en hún sé 

ekki lengur miðpunktur lífs þeirra.11 

 Fjórða kenningin  í bók McGuire leggur áherslu á einkalíf einstaklings (e. 

privatization). Trúin sé í auknu mæli að verða einkamál. Kirkjan sé ennþá partur af 

hátíðarhöldum og opinberum viðburðum en er ekki aðalatriði heldur meira vegna 

hefðarinnar. Trúin eigi í staðin að móta einkalíf og siðferði einstaklings og hjálpa 

honum að komast í gegnum erfiðar aðstæður.12 

 Það þarf þó ekki að vera að fólk trúi í minna mæli  heldur að það trúi á öðruvísi 

hátt. Daníele Hervieu-Léger setti fram kenningu um að afhelgun fylgdi stofnun nýrra 

trúarbragða.13 McGuire segir að það þurfi ekki að taka undir allar þessar kenningar til 

þess að samþykkja hnignun á stöðu trúarbragðanna í heiminum. Þessar kenningar séu 

miðaðar að vesturlöndum og ekki sé ljóst hvort sama þróun eigi sér stað annarsstaðar í 

heiminum.14 

 

1.3 Opinber og óopinber trú 

Samkvæmt McGuire15 er opinber trú (e.religion) kerfi viðhorfa og athafna með 

fyrirfram ákveðnum reglum. McGuire telur að trúin sé mótuð félagslega af sérstökum 

trúarhópum. Hóparnir hafi ákveðin stöðluð viðhorf og aðgerðir fyrir meðlimi þeirra og 

þeir hafi sérstakt líkan af því hvað það þýðir að vera einn af hópnum. Trú meðlima 

endurspegli líkanið þó ekki alltaf mjög vel. Trúarstofnunin framreiði opinbera 

trúarlíkanið fyrir meðlimina en það sé mismunandi hvernig fólk skilgreini sig innan 

opinbera líkansins. Samkvæmt þessari túlkun þýðir það til dæmis að vera kristinn 

                                                
10 Meredith B. McGuire, 2008: Religion. The Social Context, s.286. 
11 Sama heimild s.286-287. 
12 Sama heimild s.287. 
13 Daniéle Hervieu-Léger, 1998: „Secularization and Religious Modernity in Western Europe”. 
(Religion,Mobilization, and Social Action. Ritstj. Anson Shupe & Bronislaw Misztal.) Westport, Praeger. 
s.17-21. 
14 Meredith B. McGuire, 2008: Religion. The Social Context, s.289. 
15 Meredith B. McGuire, Religion. The Social Context, 2008, s. 104. 

Íslendingur að fara í kirkju á sunnudögum, syngja í kirkjukór, hafa lært trúarjátninguna 

en hugsanlega gleymt henni eða mæta bara í kirkju á jólunum. Íslendingar eru með 

þjóðkirkju en það er ekki ríkt í okkur að tala um okkar persónulegu trú. Íslendingar 

segjast vera kristnir og láta ferma sig og gifta í kirkju en opinber trúrækni flestra nær 

ekki lengra en það. Trú einstaklingsins er á einhvern hátt tengd kenningum kirkjunnar 

og siðferði einstaklingsins er í samræmi við siðferði kirkjunnar. McGuire lýsir tengslum 

meðlima safnaðanna sem sambandi og þátttöku í starfi safnaðanna.  

Að mati McGuire samanstendur óopinber trú af venjum og trú (e. faith). Þessar 

venjur teljist trúarlegar eða hálftrúarlegar og séu ekki samþykktar eða stjórnað af 

opinberum trúarhópum. Óopinber trúarbrögð saman standi af óskipulögðum, 

ósamstæðum, ólíkum og breytanlegum viðhorfum og hefðum á meðan opinber trú sé 

frekar skipulögð og heildstæð.16 

 

1.4 Helgiathafnir 

McGuire bendir á að helgiathafnir séu táknrænar athafnir sem hafi trúarlega merkingu. 

Helgiathafnir styrki og staðfesti trúna sem fullvissu hjá þeim sem taka þátt. Trú 

endurspegli vitsmunalega hlið trúarbragðanna, en helgisiður sé framkvæmd á trúarlegri 

merkingu. Með helgiathöfnum séu meðlimir trúarhreyfingarinnar minntir á það sem þeir 

eigi sameiginlegt. Hópurinn endurnýi ákafa sinn og einingu en einstaklingurinn 

samsami sig með hópnum og markmiðum hans. Mikilvægustu þættir trúarbragðanna séu 

meðal annars helgiathafnir, trúarlegar upplifanir og samfélagið í söfnuðinum. Dæmi um 

helgiathöfn séu altarisgöngur, pílagrímaferðir, sabbatsdagur og ramadan. Helgiathafnir 

geti breytt tíma og rúmi. Athafnir eins og að neyta heilagrar kvöldmáltíðar eða 

sálmasöngur séu  oft leiðir til að breyta líkamlegum myndlíkingum yfir í sálfræðilegan 

eða tilfinningalegan raunveruleika. Trúarhreyfingar leggi mismikla áherslu á 

helgiathafnir. Notkun tákna eins og sakramenta, kerta eða söngs hjálpi til við að minna á 

einingu hópsins.17  

 

1.5 Trúarhópar  

Í þessum kafla verður rætt hvernig trúarhópar (e. religious groups) eru flokkaðir. 

Fræðimenn flokka hópana með mismunandi aðferðum en algengastir eru fimm flokkar; 
                                                
16 Sama heimild s. 113. 
17 Sama heimild s. 17-18. 

kirkjur (e. church); kirkjudeildir/trúardeildir (e. denomination); sértrúarsöfnuðir (e. sect)  

einstaklingsmiðlægir trúarhópar (e. cult) og trúarhreyfingar (e. religious movements). 

Allt frá sjöunda áratugnum hafa fjölmiðlar notað hugtakið sértrúarsöfnuðir yfir hópa 

sem ætti frekar að skilgreina sem einstaklingsmiðlægar aðdáendahreyfingar. Umfjallanir 

um þær séu hins vegar oft á neikvæðum nótum. Því hafi einstaklingsmiðlægar 

aðdáendahreyfingar (e. cult) fengið frekar neikvæða merkingu sem tilheyrir í raun 

sértrúarsöfnuðum (e. sect).18 Á íslensku hefur orðið cult eða költ í daglegu tali verið þýtt 

sem sértrúarsöfnuður og í raun og veru er ekki greint á milli þessara tveggja hópa. Þetta 

getur því skapað svolítinn rugling. Trúarhópar breytast með tímanum, sumir hópanna 

stækka eða minnka og sumir verða stöðugri á meðan aðrir verða óstöðugri og sumir 

óvirkir. Það að flokka trúarhópa þarf því ekki að vera endanleg flokkun.19 

Max Weber taldi kirkju (e. church) samþykkja alla sem meðlimi og að hún taki 

samfélaginu eins og það er en vilji aðgreina kirkjuna frá öðrum stofnunum. Fólk fæðist 

inn í kirkjuna og flestallir séu sáttir við stöðu sína þar. Kirkjur geti oft verið mjög stórar 

og þær líti á sig sem lögmætar og samþykki ekki kröfur annarra trúarhópa um lögmæti 

þeirra. Það að vera meðlimur í kirkju sé ekki álitið neikvætt eða óvenjulegt af 

samfélaginu. Kirkjan lifi í sátt við samfélagið og engin spenna sé þar á milli. Ernst 

Troelsch bætti við og sagði að kirkjur varðveittu samfélagsskipan og væru mótvægi við 

hinn veraldlega heim. Augljóst dæmi um kirkju er rómversk kaþólska kirkjan og aðrar 

svipaðar kirkjur.20 

Í bók McGuire fjallar hann um hugtakið sértrúarsöfnuðir (e. sect). McGuire telur 

söfnuðina leggja áherslu á óviðjafnanlegan guðdóm sem mun dæma gjörðir mannanna. 

McGuire telur  að fólk fari sjálfviljugt í söfnuðina en söfnuðurinn samþykkir bara þá 

sem teljast trúarlega hæfir. Það ríki spenna milli safnaðanna og samfélagsins og þeir 

aðskilji sig oft frá samfélaginu vegna ágreinings eða óvildar. Þessi ágreiningur 

staðfesting á að ríkjandi samfélag sé á villigötum og til að viðhalda aðskilnaði 

safnaðarins frá samfélaginu. Með því að aðskilja sig frá samfélaginu sé söfnuðurinn að 

reyna að vernda heimssýn meðlima sinna. Oft sé þeim bannað að lesa bækur sem eru 

ekki samþykktar af söfnuðinum og meðlimirnir eigi bara að fylgjast með fjölmiðlum 

safnaðarins. Það er gert til þess að tryggja að upplýsingarnar sem meðlimirnir fá séu þær 

                                                
18 Sama heimild s. 153, 157.  
19 Sama heimild s. 149-150. 
20 Sama heimild s. 150, 156.  

sem söfnuðurinn vill að þeir fái.  Meðlimum þeirra er bannað að gifta sig fólki utan 

safnaðarins, samskipti við fólk utan safnaðarins eru takmörkuð, söfnuðir reka oft sína 

eigin skóla og reyna að vernda börn frá utanað komandi áhrifum. Þá séu 

sértrúarsöfnuðir oft tengdir við neðri stéttir samfélagsins. Richard Niebuhr áleit að 

eldmóður safnaðanna einskorðaðist við fyrstu kynslóðar meðlimi. Með annarri kynslóð 

minnki eldmóðurinn og þá verði hópurinn annað hvort að fara í málamiðlanir við 

umheiminn eða sætta sig við að vera í veikari stöðu. Sértrúarsöfnuður sem velji fyrri 

kostinn færist þannig oft í átt að kirkju-/trúardeild. Dæmi um slíkan sértrúarsöfnuð er 

Vísindakirkjan.21 

Richard Niebuhr bætti við hugtakinu kirkjudeild/trúardeild. 

Kirkjudeildir/trúardeildir (e. denomination) taldi hann vera í jákvæðu sambandi við 

samfélagið og samþykkja lögmætar kröfur annarra trúarhópa. Kirkjudeild/trúardeild eru 

svipaðar kirkju en ætli sér ekki né geti stjórnað samfélaginu. McGuire telur að þessir 

hópar séu ef til vill í betra sambandi við samfélagið en aðrar trúarhreyfingar vegna 

þessa. Kirkjudeildir líti jákvætt á samfélagið og það þurfi ekki að breyta heiminum.22 

Íslenska evangelíska lútherska þjóðkirkjan er dæmi um kirkju sem tilheyrir evangelískri 

lútherskri kirkju á heimsvísu. 

Howard Becker kom fram með skilgreiningu á einstaklingsmiðlægum 

aðdáendahópi (e. cult). Að hans mati má flokka einstaklingsmiðlæga aðdáendahópa sem 

óopinbera trú. Becker áleit að þessir hópar væru með lauslegt skipulag og að þeir 

samþykki kröfur annarra trúarhópa um lögmæti þeirra. Aðdáendahóparnir telji sig eins 

og kirkjur einstaklega lögmætar en telji sig ekki nauðsynlega hafa „sannleikann”. Líkt 

og sértrúarsöfnuðir geti einstaklingsmiðlægir aðdáendahópar lent í ágreiningi við 

ríkjandi samfélag en ágreiningurinn sé oft lítilvægur. Það að skilgreina 

einstaklingsmiðlæga aðdáendahópa sé oft tengt við áherslu hópsins á að finna guð eða 

andlegan kraft meðlimana. Í gegnum söguna hafi einstaklingsmiðaðir trúarhópar ekki 

haft kenningar og þátttaka í þeim hafi  verið óskilgreind og valfrjáls. Einstaklingur geti 

líka verið í nokkrum söfnuðum í einu þar sem þátttaka í einum útiloki ekki þátttöku í 

öðrum aðdáendahóp eða í annarri kirkju. Einstaklingurinn þurfti þá kannski að tilbiðja 

einn dýrling fyrir góða uppskeru, annan fyrir frjósemi og þann þriðja til að vernda 

fjölskylduna sína. Margir aðdáendahópar hafi orðið til í kringum heilagar persónur eða 
                                                
21 Sama heimild s. 150-152, 156-158. 
22 Sama heimild s. 151-2, 157, 164. 

staði. Söguleg dæmi um einstaklings miðlæga aðdáendahópa séu miðaldar 

heilunarhópar. Í dag séu margir trúar og hálftrúarhópar sem flokkast sem 

einstaklingsmiðlægir aðdáendahópar. Þeir til dæmis kenni andlegar leiðir til heilunar.23  

Giddens nefnir í bók sinni Sociology fimmta hópinn, trúarhreyfingar (e. 

religious movements). Þær séu samband fólks sem safnist saman til að breiða út nýja trú 

(e. religion) eða nýja túlkun á trúarbrögðum sem eru þegar til. Trúarhreyfingar séu 

stærri en sértrúarsöfnuðir og leyfi fleirum að taka þátt en sértrúarsöfnuðir. Það sé þó 

ekki alltaf mikill munur á sértrúarsöfnuði og trúarhreyfingu. Giddens telur að það sé í 

sumum tilvikum hægt að flokka sértrúarsöfnuði og einstaklingsmiðlægar 

aðdáendahreyfingar sem undirflokk trúarhreyfinga. Giddens áleit að trúarhreyfingar fari 

í gegnum ákveðin tímabil. Á fyrsta tímabilinu fái hreyfingin kraft sinn frá leiðtoga sem 

stjórnar með náðarvaldi sínu. Þessir leiðtogar séu oft gagnrýnir á hin ráðandi trúarlegu 

öfl og vilji koma fram með nýjan sannleika. Á fyrstu árunum séu þessir hópar óstöðugir 

og skipulag innan safnaðanna sé ekki fastmótað. Meðlimir séu í beinu sambandi við 

leiðtogann og vinna með honum í að boða boðskapinn. Að mati Giddens tekur annað 

stig við þegar leiðtoginn fellur frá. Það gerist sjaldan að nýr leiðtogi rísi upp en til þess 

að halda áfram þurfi söfnuðurinn að búa til nýjar reglur og starfshætti. Þetta sé mjög 

viðkvæmt stig og margar hreyfingar flosni upp við fráfall leiðtoga síns. Hreyfing sem 

lifi þetta af þróast yfir í kirkju. Ný trúarhreyfingar (e. new religious movements) sé svo 

hugtak yfir hreyfingar sem hafi orðið til á Vesturlöndum, allt frá andlegum hreyfingum 

og sjálfshjálparhópum til sérhæfðra einstaklingsmiðlægra aðdáendahreyfinga. Dæmi um 

nýja trúarhreyfingu er Hare Krishnas. Giddens nefnir ýmsar skýringar á því af hverju 

ný trúarhreyfingar nái vinsældum. Þar megi nefna að þær séu arfleið frjálshyggjunnar 

og afhelgunar eða þær séu afleiðing örra samfélagsbreytinga.24 

 

1.6 Durkheim um trú. 

Emilié Durkheim var einn af stofnendum félagsfræðinnar og þekktustu félagsfræðingum 

19. aldar. Í þessum kafla mun ég fjalla um kenningar hans um trú sem hann setti fram í 

bók sinni The Elementary forms of Religious life. Emilié Durkheim fæddist 15. apríl 

árið 1858 í smábænum Epinal í Frakklandi. Hann ólst upp í gyðingafjölskyldu og faðir 

                                                
23 Sama heimild s. 152, 157-8. 
24 Anthony Giddens, 2001: Sociology. Fimmta útgáfa. Cambridge, Polity Press, s. 547-549. 

hans var rabbíni. Durkheim er þekktastur fyrir að hafa lagt grunn að félagsfræði sem 

fræðigrein og er oft nefndur faðir félagsfræðinnar ásamt Karl Marx og Max Weber. 

Durkheim fór í École Normale Supérierue háskólann í París árið 1879 þar sem hann hóf 

að vinna að doktorsgráðunni sinni. Þaðan fór hann í eitt ár til Þýskalands og kom svo 

aftur til Frakklands, fyrst til Bourdeaux í eitt ár þar sem hann lauk við bókina Division 

of Labor in Society (De La Division Du Travail Social) . Frá Bourdeaux fór hann til 

Parísar árið 1902 þar sem hann hóf vinnu að bókinni The Elementary forms of Religious 

life (f. Les formes élémentaires de la vie religieuse) og hún kom svo út árið 1912.25 

Þegar bókin kom út var hann 54 ára og þegar búinn að setja mark sitt á félagsfræði í 

Frakklandi. Markmið bókarinnar voru nokkur, meðal annars að skoða skipulag 

frumstæðra trúarbragða til að varpa ljósi á grundvallar skipulag trúarbragða. Durkheim 

ætlaði að gera þetta með því að skoða frumstæðustu trúarbrögðin sem voru að hans 

mati, tótemismi í mið og norður Ástralíu. 26 

Aðalmarkmið bókar Durkheims snerist um að finna hina fullkomnu 

skilgreiningu á trú sem myndi ná yfir alla anga trúarbragðanna. Hann sá að aðrir höfðu 

áður skilgreint trú út frá yfirnáttúrulegum eða dulrænum eiginleikum eða upplifunum en 

hann reyndi þess í stað að finna skilgreiningu út frá tveimur grundvallaratriðum 

trúarlífsins. Fyrsta atriðið sagði hann að væri kerfi trúar, athafna og helgisiða sem iðkuð 

væru í tengslum við helga hluti. Hitt grundvallaratriðið var tilhneiging trúarbragða til að 

skipta heiminum í tvo hluta, hið heilaga og hið veraldlega. Durkheim áleit þessa 

skiptingu mikilvæga af nokkrum ástæðum. Að hans mati var hið heilaga ekki bara guð 

og andar heldur einnig trú (e. beliefs), merki og hlutir sem tákna það heilaga.27 Trú út 

frá þessu sé því athöfn eða helgisiður sem geti verið heilagt eftir því í hvaða samhengi 

það er. Orð og tjáningar geti líka verið heilög í réttu samhengi. Sumum orðum fylgi 

ákveðnar hreyfingar og sum orð mega einungis heilagar persónur segja. Þetta heilaga er 

álitið ofar öllu öðru og er ávallt aðskilið frá öðrum hlutum þar á meðal þessu veraldlega. 

Durkheim áleit að öll trúarbrögð verði að hafa reglur til að aðskilja þessa tvo heima og 

þess vegna verði alltaf að gera sérstakar ráðstafanir ef þessir heimar komast í snertingu 

hvor við annan. Þetta heilaga sé varið frá hinu veraldlega með bönnum eða tabúum. 

                                                
25 Ken Morrison, 1995: Marx, Durkheim, Weber: Formations of Modern Social Thought. London, SAGE 
Publications, s.149. 
26 Sama heimild s. 231-2. 
27 Sama heimild s. 233-4. 

Kerfi félagslegra- og helgiathafna verði til út frá því hvernig það eigi að nálgast það 

helga og hvernig meðlimir hópsins hagi sér í nálægð við það. Þetta veraldlega sé 

andstæðan við það heilaga. Þetta veraldlega hafi eiginleika til að spilla eða flekka hið 

heilaga. Þessir tveir heimar mynda aðskilnað fleiri heima eins og til dæmis; gott og illt, 

hreint og óhreint og inni og úti.28 

Eftir að hafa búið til útskýringu á því hvað trú er út frá þessum tveimur 

grundvallaratriðum fór Durkheim yfir í það að skoða það sem hann kallaði grundvallar 

trúarbrögð (e. elementary religion). Durkheim taldi að þar sem hvorki menn né náttúra 

verði heilög af sjálfu sér þá verði heilagleikinn að koma frá samfélaginu. Mennirnir hafi 

tilhneigingu til að trúa vegna samfélagsins sem þeir búa í en ekki vegna yfirnáttúrulegra 

hluta eða náttúrunnar. Trúin sé því félagslegur hlutur. Durkheim vildi með þessu sýna 

fram á að trúarbrögð ættu upptök sín í samfélaginu sem væri einungis hægt að útskýra 

með því að líta á samfélagið. Hann áleit að ættbálkatrúin í Ástralíu væri fyrstu 

trúarbrögðin vegna þess að í þeim virtist vera undirstaðan fyrir önnur trúarbrögð. Hann 

taldi það vera vegna þess að trúin og trúarathafnir ættbálkanna eru nokkuð svipuð og 

hægt að sjá margar sameiginlegar hugmyndir og kenningar hjá öðrum ættbálkum í 

ólíkum samfélögum. Mannfræðirannsóknir og ethnógrafíur á þessum tíma höfðu lagt til 

meira magn af gögnum um þessi trúarbrögð en önnur og því lá það beint við að 

rannsaka þessi trúarbrögð.29 

Það sem kveikti áhuga Durkheims á ættbálkatrúnni var að í kringum tilbeiðslu á 

tóteminu höfðu þróast sérstök kerfi trúarlegra athafna sem voru miðpuntur félagslegs 

skipulags hjá ættbálkunum. Meðlimir ættbálksins (e. clan) kalla sig sameiginlegu 

ættarnafni sem bindur þá saman þó þeir séu ekki skildir. Tótem nafnið gefur til kynna 

að þau séu ættbálkur sem minnir þau á skyldur og kvaðir til hvers annars. Tótem er 

heilagur hlutur sem hefur sérstaka merkingu fyrir hópinn. Tótemið leiðir til þriggja 

trúarlegra kerfa. Fyrst er það kerfi trúar og helgisiða sem sameinar hópinn og bindur 

hann saman um helga hlutinn.  Í öðru lagi er það kerfi af boðum og bönnum gagnvart 

tóteminu. Í þriðja lagi er það kerfi helgisiða og trúarlegra athafna sem dregur hópinn 

saman í dýrkun á helga hlutnum. Tótem trúin er félagslegt kerfi sem er byggt á 

skiptingu samfélagsins í ættir og ættbálka sem rekja ætterni sitt til heilags tótems. Þaðan 

                                                
28 Sama heimild s. 234-5. 
29 Sama heimild s. 235-36. 

kemur það sem Durkheim vill kalla grundvallar trú (e. elementary religion).30 Að mati 

Durkheims er tótemið heilagt vegna þess að það er sameiningartákn sem stendur fyrir 

gildi hópsins. Virðingin sem meðlimir hópsins beri fyrir tóteminu sé í raun virðing sem 

þeir beri fyrir gildum hópsins. Durkheim lagði áherslu á að trúarbrögð snerust ekki bara 

um trúna á eitthvað heldur væri þáttur trúarathafna og helgisiða líka mikilvægur.31 

 

1.7 Weber um náðarvald 

Í þessum kafla beini ég sjónum að kenningum Max Weber um vald. Weber fjallar um 

þrjár tegundir valds; náðarvald (e. charismatic domination); hefðarvald (e. traditional 

domination) og regluvald (e. legal domination). Hefðarvald er vald sem byggist á 

hefðum. Valdið flyst á milli kynslóða og breytist lítið eins og til dæmis konungsvald. 

Regluvald er vald sem er byggt á lögum eins og til dæmis lýðræði. 

 Weber taldi að náðarvald væri einstakur hæfileiki einstaklings sem væri álitinn 

yfirnáttúrulegur. Einstaklingar sem hafi náðarvald  búi yfir óvenjulegum eiginleikum af 

ýmsu tagi sem er ómögulegt fyrir venjulega einstaklinga að ná og máttur náðarvaldsins 

er talinn vera af guðlegum uppruna. Vegna þess fái þeir vald og séu álitnir leiðtogar. 

Þessir einstaklingar geti ýmist verið spámenn, mjög guðræknar manneskjur eða 

stríðshetjur. Oft segjast þessir einstaklingar geta séð fram í framtíðina og trúir 

almenningur á yfirnáttúrulegan mátt þeirra sem birtist í daglegum verkum. Það skiptir 

mestu máli að samfélagið samþykki valdið. Stundum sé nauðsynlegt fyrir einstaklinginn 

að sanna að þeir hafa verið valdir og sanna mátt sinn með yfirnáttúrulegum verkum eða 

forspám sem rætast. Ef þessi sönnun stenst ekki eða hann nái ekki að uppfylla loforð sín 

á leiðtoginn á hættu að missa náðarvaldið. Leiðtoginn muni samt missa náðarvaldið á 

endanum þar sem það sé tímabundið.32  

 

1.8 Samantekt á fyrri hluta 

Helstu niðurstöður mínar eftir umfjöllun fyrri hluta ritgerðarinnar eru eftirfarandi: Í 

íslenskri orðabók33 er orðið trú skilgreint sem traust til einhvers eða trú á eitthvað 

óþekkt. Trú getur verið notað yfir ágiskun eða traust. Til þess að trúa á æðri mátt þarf að 

                                                
30 Sama heimild s. 236-37. 
31 Anthony Giddens, 2001: Sociology, s 538. 
32 Ken Morrison, 1995: Marx, Durkheim, Weber, s. 361-372. 
33 Íslensk Orðabók, 2002. 

vera ákveðin óvissa og því trú er ekki það sama og að hafa þekkingu.34 Erich Fromm 

áleit að trúin væri grundvallartraust mannsins til tilverunnar. Hann taldi að þetta þyrfti 

ekki að vera trú á guð eða á trúarkenningar og trúin gæti bæði verið rökræn og 

órökræn.35 

Innihaldsskilgreiningar útskýra hvernig trú virkar með því að lýsa innihaldi og 

hugmyndafræði. Hlutverkaskilgreiningar útskýra hvaða hlutverki trú gegnir fyrir 

einstaklinginn og samfélagið. Hlutverkaskilgreiningar eru víðari en 

innihaldsskilgreiningar og flokka til dæmis hugmyndafræði, tómstundir og 

sjálfboðaliðasamtök sem trú.36  

Munurinn á opinberri trú og óopinberri trú er að opinber trú er mikið fastmótaðri en 

óopinber trú. Opinber trú sé með formlegt kerfi viðhafna og venja og fyrirfram 

ákveðnum reglum en óopinber trú mótist frekar af venjum sem eru ekki samþykktar eða 

stjórnað af opinberum trúarhópum.37 

Kenningar um afhelgun útskýra hnignun trúarbragða í nútímanum. Þessar 

kenningar telja að trúarbrögðin þurfi að láta undan vegna vaxandi fjölhyggju í 

samfélaginu og skynsemishyggju. Ríki og kirkja hafi aðgreinst og ríkið tekið yfir mikið 

af þeirri samfélagsþjónustu sem kirkjan sá um áður. Trúin þurfi líka í auknum mæli að 

keppa við fleira svo sem íþróttir og fjölmiðla. Samfélagið sé líka í auknum mæli að gera 

trúna að einkamáli.38 Daníele Hervieu-Léger taldi að samfélagið væri farið að trúa á 

öðruvísi hátt og að afhelgun fylgdi stofnun nýrra trúarbragða.39 

Samkvæmt McGuire styrkja og staðfesta helgiathafnir trúna hjá þeim sem taka 

þátt í athöfnunum. Helgiathafnir séu táknrænar athafnir sem hafi trúarlega merkingu. 

Fyrir hópa séu þessar athafnir mikilvægar því þær minni á hvað hópurinn á sameiginlegt 

og eflir einingu hans.40 

Í bók McGuire fjallar hann um  kenningar Beckers, Niebuhr og Webers og sínar 

eigin um trúarhópa. Þar er fjallað um fjóra trúarhópa; kirkjur (e. church); 

kirkjudeildir/trúardeildir (e. denomination); sértrúarsöfnuðir (e. sect)  

                                                
34 Sigurjón Árni Eyjólfsson; 2007 .s 82-83. 
35 Sama heimild s. 82-84. 
36 Meredith B. McGuire, 2008: Religion. The Social Context, s. 8-12. 
37 Meredith B. McGuire, 2008: Religion. The Social Context, s. 104, 113. 
38 Meredith B. McGuire, 2008: Religion. The Social Context s.285-7 
39 Daniéle Hervieu-Léger, 1998: „Secularization and Religious Modernity in Western Europe” s.17-21. 
40 Sama heimild s.17-18. 

einstaklingsmiðlægir trúarhópar (e. cult) og  Giddens bætir svo við fimmta hópnum 

trúarhreyfingar (e. religious movements) í Sociology.41 Það að flokka trúarhópa þarf 

ekki að vera endanleg flokkun og því getur hópur færst um flokk þegar hann þróast.  

Kirkjur samþykkja alla sem meðlimi og þær varðveita samfélagskipan og veita mótvægi 

við hinn veraldlega heim. Einstaklingsmiðlægir aðdáendahópar hafa laust skipulag og 

hafa í gegnum tíðina ekki haft kenningar og þátttaka í þeim hefur verið valfrjáls. Þeir 

telji sig ekki hafa sannleikann og hóparnir leggi oft áherslu á að finna guð eða andlegan 

kraft meðlimanna. Sértrúarsöfnuðir skilji sig oft frá samfélaginu til að vernda meðlimi 

sína og búi í spennu við samfélagið. Sértrúarsöfnuðir lifi oft ekki af kynslóðarskipti 

leiðtoga og færist þá yfir í að vera kirkjudeild/trúardeild. Kirkjudeildir/trúardeildir eru 

svipaðar kirkju en hafa ekki burði til né tilætlanir um að stjórna samfélaginu.42 Giddens 

telur trúarhreyfingar vera samband fólks sem safnist saman til að breiða út nýtt 

trúarbragð eða nýja túlkun á trúarbrögðum sem eru þegar til. Sértrúarsöfnuðir og 

einstaklingsmiðlægar aðdáendahreyfingar falla í sumum tilvikum undir trúarhreyfingar. 

Ný trúarhreyfingar eru svo hreyfingar sem hafa orðið til á vesturlöndum og geta verið 

margvíslegar.43 

Durkheim vildi finna fullkomna skilgreiningu á trú sem myndi ná yfir alla anga 

trúarbragðanna út frá tveimur grundvallaratriðum trúarlífsins. Fyrra atriði sé að  trú sé 

kerfi trúar, athafna og helgisiða sem væri iðkuð í tengslum við helga hluti.  Seinna 

atriðið sé að heiminum sé skipt í hið helga og hið veraldlega. Durkheim taldi að trú væri 

athöfn eða helgisiður sem geti verið heilagt eftir því í hvaða samhengi það er. Durkheim 

taldi að trúarbrögð hefðu tilhneigingu til að skipta heiminum í hið heilaga og hið 

veraldlega. Eftir að hafa skoðað tótemisma frumbyggja í Ástralíu áleit hann að trúin 

kæmi frá samfélaginu. Trúin verði ekki til að sjálfu sér heldur sé hún félagslegur hlutur.  

Durkheim áleit tótem vera heilagan hlut sem hefði sérstaka merkingu fyrir hópinn. 

Tótemið sé sameiningartákn fyrir hópinn. Meðlimir hópsins beri virðingu fyrir tóteminu 

eins og þeir beri virðingu fyrir gildum hópsins.44 45  

                                                
41 Anthony Giddens , 2001: Sociology, s 547-549. 
42 Meredith B. McGuire, 2008: Religion. The Social Context, s. 149-2, 156-158. 
43 Anthony Giddens , 2001: Sociology, s 547-549. 
44 Ken Morrison, 1995: Marx, Durkheim, Weber, s. 231-237 
45 Anthony Giddens, 2001: Sociology, s 538. 

 Weber talar um þrjár kenningar valds, náðarvald (e. charismatic domination); 

hefðarvald (e. traditional domination) og regluvald (e. legal domination). Hann taldi að 

einstaklingar sem hafi náðarvald búi yfir óvenjulegum hæfileikum af ýmsu tagi. Þess 

vegna fái þeir vald og eru álitnir leiðtogar. Það sem skiptir mestu er að almenningur 

samþykki valdið en náðarvaldið er tímabundið og leiðtoginn mun missa það. 46 

 
2. Justin Bieber 

Markmið síðari hlutans er færa fram rök fyrir því aðdáun á söngvaranum Justin Bieber 

geti flokkast sem átrúnaður í ljósi kenninganna sem á undan hafa komið. Í þessum hluta 

fjalla ég um það hvernig Bieber varð frægur, hvað hann segir um trú og um aðdáendur 

hans. 

 

 

2.1 Saga Justin Bieber  

Í þessum kafla mun ég fjalla um hvernig það átti sér stað að Bieber varð heimsfræg 

stórstjarna. Hvaða aðstæður gerðu það að verkum að Bieber hefur náð jafnt langt og 

raun ber vitni. Bieber segir frá upphafi ferils síns í bókinni First Step 2 Forever – My 

Story. Justin Bieber fæddist þann 1.mars 1994 og ólst upp í Stratford í  Ontario í 

Kanada. Foreldrar hans voru mjög ung þegar Bieber fæddist og slitu samvistum þegar 

Bieber var tíeu mánaða gamall. Bieber var að fikta við að spila á gítar, trommur og 

píanó í barnæsku  ásamt því að syngja og taldist vera nokkuð góður þrátt fyrir ungan 

aldur.47 

Bieber kom fyrst fram í hæfileikakeppni sem heitir The Stratford Star í heimabæ 

sínum þegar hann var tólf ára. Hann komst í þriðju og loka umferðina og endaði í þriðja 

sæti. Móðir hans tók atriðið hans upp á myndband sem hún setti á vefsíðuna Youtube 

fyrir þá ættingja og vini sem komust ekki á keppnina.48 

Eftir keppnina fékk hann áhuga á að koma fram fyrir framan fólk. Sumarið 2007 

hóf hann að syngja fyrir peninga á verslunargötu í Stratford þar sem rútur með 

ferðamönnum stoppuðu og heimamenn áttu líka gjarnan leið um. Hann fékk góðar 
                                                
46 Ken Morrison, 1995: Marx, Durkheim, Weber, s. 361-372. 
47 Justin Bieber, 2010: Justin Bieber: First Step 2 Forever - My Story. Rafbók. Kanada, Harper Collins 
Publ. 2.kafli. 
48 Justin Bieber, 2010: Justin Bieber: First Step 2 Forever. 3.kafli. 
48 Sama heimild 3.kafli.  

undirtektir þar og safnaði mikið af peningum sem áttu að fara í ferð í Disney World. 

Ferðamennirnir sem stoppuðu þarna voru oft með myndbandsupptökuvélar og nokkur 

myndbönd rötuðu á vefsíðuna Youtube. Eitt sinn þegar Bieber er að leita að þessuem 

myndböndum skoðar hann myndbandið sem mamma hans hafði sett inn af honum 

syngja í Stratford Star keppninni. Þá sá hann að það voru mjög margir búnir að horfa á 

myndbandið eða skilja eftir athugasemdir. Myndböndin sem ferðamennirnir höfðu tekið 

fengu líka mikið áhorf og eftir því sem sumarið leið margfaldaðist áhorfendafjöldinn. 

Nokkrar fyrirspurnir komu í síma um það hvort Bieber væri með umboðsmann. Svo fær 

móðir hans símtal fá skólanum sem Bieber gekk í en þangað hafði Scooter Braun hringt 

og vildi endilega fá samband við Bieber. Hann fór líka að hringja í nágranna þeirra til að 

ná sambandi við þau. Móðir hans lét loks undan og hafði samband við hann.49 

Pattie, móðir hans sagði í viðtali við New York Times50 að hún hafi ekki verið 

mjög hrifin af því þegar Scooter hafði samband því hann er gyðingur. Hún bað og 

spurði guð hvort hann vildi virkilega að þessi gyðingur myndi aðstoða þau. Hún baðst 

fyrir með öldungunum í söfnuðunum sem gáfu henni leyfi til að athuga hvað kæmi út úr 

samstarfi við Scooter. 

Bieber og mamma hans fóru nokkrum sinnum til Atlanta til að hitta fólk í 

tónlistarbransanum en þetta fólk taldi að það væri ekki hægt að búa til barnastjörnu án 

þess að vera með sjónvarpsþátt á bak við hana. Scooter neitaði að gefast upp. Hann vildi 

meina að áhangendur Biebers á Youtube væru nægilega margir til að gefa út plötu sem 

myndi seljast vel.51 Scooter vildi fá söngvarann Usher í lið með þeim. Það yrði 

auðveldara að fá plötusamning með svona þekkta menn í bransanum með sér. Usher 

hafði samband við, L.A. Reid en hann er framkvæmdastjóri hjá Island Def Jam Music 

Group. Bieber fékk svo plötusamning hjá Island Records. Bieber eyddi sumrinu 2008 

við að syngja á sama stað og sumarið áður og um haustið fluttu hann og mamma hans til 

Atlanta. Þar fór hann í raddþjálfun hjá konu að nafni Jan Smith.52  

Fólkið sem stóð að plötufyrirtækinu var ekki sammála um það hvort röddin á 

Bieber væri tilbúin til að fara í upptökur. Svo átti Bieber eftir að fara í mútur. 

Raddþjálfarinn hans Jan Smith sagði að það væri ekki svo mikið mál að vinna í gegnum 

                                                
49 Sama heimild 4.kafli. 
50 Jan Hoffman. 31.12.2009: Justin Bieber is living the dream. 
http://www.nytimes.com/2010/01/03/fashion/03bieber.html?_r=0 [sótt 3.5.2013]. 
51 Sama heimild 4.kafli. 
52 Sama heimild 5.kafli. 

múturnar. Bieber tók upp eitt lag sem féll vel í kramið hjá plötufyrirtækinu og hafist var 

handa við að taka upp fyrstu plötuna Biebers. Hann tók upp tíu lög á plötu sem heitir 

My World. Til að koma plötunni og Bieber á framfæri var tekið upp myndband við lagið 

One Time. Myndbandið kom út í maí 2009. Þetta lag varð fyrsti smellurinn hans. Innan 

við viku eftir að  myndbandið fór á netið var lagið þriðja mest keypta lagið í Itunes 

versluninni í Bandaríkjunum. Daginn eftir var það númer tvö á listanum.53 

Sumarið 2009 gaf Bieber út fjögur stök lög sem fengu talsverða athygli á 

Youtube og sölu í Itunes. Það sem vantaði upp á var að fá spilun í útvarpi. Scooter, 

Bieber og mamma hans fóru því í það að flakka á milli útvarpsstöðva til að spila lögin 

fyrir þær. Þau bættu við nokkrum tónleikum í verslunarmiðstöðvum og 

skemmtigörðum. Þessi herferð skilaði sér. Um þær mundir sem platan hans Bieber kom 

út stofnaði hann Twitter54 aðgang, en Twitter er samfélagssíða á netinu. Hann byrjaði að 

elta alla þá fylgismenn sína og einnig fylgismenn þeirra. Hann varð strax mjög virkur á 

Twitter og á Twitter á stóran þátt í velgengi hans.55 Þegar platan My World kom út átti 

Bieber fjögur stök lög sem voru orðin vinsæl. Á fimm vikum seldist platan í 900.000 

þúsund eintökum. Bieber fékk tilboð víðsvegar að úr heiminum um að koma fram. 

Bieber ferðaðist því mikið seinni hluta ársins 2009. Þar á meðal fékk hann að hita upp 

fyrir Taylor Swift í London fyrir framan 12.000 áhorfendur en hann hafði aldrei sungið 

fyrir framan svona marga í einu. Honum var vel tekið en hann náði varla að byrja lagið 

þegar hann fótbraut sig en hann kláraði samt lagið!56 

Bieber er búinn að gefa út fimm plötur, My World, My World 2.0, Under the 

Mistletoe, Believe og Believe Acoustic. Allar þessar plötur hafa náð fyrsta sæti 

Ameríska Billboard listans. Það er árangur sem enginn annar hefur náð í sögu listans.57 

Ferill hans varð til á netinu. Þetta gerðist ekki á einni nóttu heldur tók þetta tíma og smá 

heppni. Það eru margir hæfileikaríkir einstaklingar á netinu en þeir ná ekki þessari 

athygli. Þegar fyrsta platan hans kom út er Bieber 15 ára og nú nær fjórum árum seinna 

er hann orðinn 19 ára. Tímaritið Forbes setti Justin í þriðja sæti yfir valdamestu 
                                                
53 Sama heimild 6.kafli. 
54 Twitter.com er samfélagsmiðill. Þar geta notendur tjáð sig í  svokölluðu tísti sem eru allt að 140 stafa 
færslur um allt það sem þeim dettur í hug.  Notendur elta hvorn annan og þá birtist það á síðunni þeirra 
þegar nýtt tíst berst frá þeim notendum sem þeir eru að elta. 
55 Justin Bieber, 2010: Justin Bieber: First Step 2 Forever, 6.kafli. 
56 Sama heimild 6.kafli. 
57 Bill Werde. 2.2.2013:  I‘m not hiding behind any beats. Billboard Magazine.  New York, Prometheus 
Global Media. 

stjörnurnar árið 2012. Fyrir ofan hann eru Jennifer Lopez í fyrsta sæti og Oprah Winfrey 

í öðru sæti.58 

2.2 Bieber og hvernig hann lítur á trú. 

Í þessum kafla verður fjallað um hvernig Bieber lítur á trú og hvaða máli hún skiptir 

hann. Í viðtali við The Rolling Stones59 segir Bieber það ekki vera nauðsyn hjá honum 

að boða trú. Hann ætlar ekki að segja aðdáendum sínum að þeir þurfi Jesús en Bieber 

segist enda tónleikana sína alltaf á því að segja; “guð elskar ykkur”. 

Í viðtali við Jon Ronson fyrir The Guardian60 segist Bieber þó vera mjög trúaður 

og að hann biðji tvisvar til þrisvar á dag. Hann segist þakka guði dagleg fyrir það sem 

guð hefur gefið honum. Bieber segist lesa í Biblíunni í lok hvers dags og að 

einkakennarinn hans sé kristinn og að þeir fari saman yfir biblíuvers. Hann segist bera 

virðingu fyrir gyðingdómi og Bieber þylur upp fyrstu línuna af Shema sem er gyðingleg 

morgun og kvöldbæn. Þegar Ronson spyr hann hvort hann haldi að  trúleysingjar gætu 

verið betur staddir ef þeir væru kristnir segir Bieber að þeir séu vissulega að missa af 

því sem kristnir hafa. 

Bieber er þó ekki alveg sjálfum sér samkvæmur því hann segir í öðru viðtali61 að 

hann spái ekki í trú. Hann sé kristinn og trúi á guð og að Jesús hafi dáið á krossinum 

fyrir syndir hans. Hann segist eiga í sambandi við hann og að guð sé virkilega ástæða 

þess að hann sé hér. Það sé eitthvað sem hann megi ekki gleyma.  

 

2.3 Bieber sem átrúnaðargoð 

Í þessum kafla fjalla ég um aðdáendur Biebers. Hverjir eru helstu aðdáendur 

hans og hvernig má lýsa Bieber æðinu sem hefur gripið um sig. 

Hugtakið „Bieber fever” má þýða beint á íslensku sem Bieber hiti en sennilega 

er Bieber æði betri þýðing. Urban Dictionary skilgreinir þetta sem það ástand að vera 

haldinn algjörri þráhyggju á poppstirninu Bieber. Þessi þráhyggja leggst helst á 

unglingsstúlkur. Stúlkurnar vilja ekkert frekar en að fá að hitta hann og algengt er að 
                                                
58 Forbes. Maí 2012: http://www.forbes.com/celebrities/#p_1_s_a0_All%20categories_ [sótt 3.5.2013]. 
59 The Rolling Stones. Choice Quotes From Rolling Stone's Justin Bieber Cover Story. 
http://www.rollingstone.com/music/pictures/the-tao-of-justin-bieber-20110216/on-his-power-064485 
[sótt 3.5.2013]. 
60 Jon Ronson. 13.11.2010: Justin Bieber: One day with the most Googled name on the planet.   
http://www.guardian.co.uk/music/2010/nov/13/justin-bieber-interview [sótt 3.5.2013]. 
61 Billboard.com. 1.11.2010: Justin Bieber Talks Music, God, Hair at Book Signing. 
http://www.billboard.com/articles/news/952042/justin-bieber-talks-music-god-hair-at-book-signing [sótt 
3.5.2013]. 

vilja giftast honum.62 Aðdáendur kalla sig Beliebers sem er orð skeytt saman úr 

orðunum believe og Bieber.63 Þeir safna veggspjöldum af honum, geisladiskunum hans 

og hvers kyns varningi sem þeir komast yfir. Heitasta óskin er að komast á tónleika með 

honum og toppurinn á tilverunni væri að fá að hitta hann.  

Melinda Beck skrifaði grein í Wall Street Journal um aðdáendur Justin Bieber. 

Hún segir að aðdáendur hans séu yfirleitt unglingsstúlkur. Samkvæmt Mark Rubinfield 

prófessor í félagsfræði falla stúlkur  frekar fyrir poppstjörnum vegna  þess að þær eru að 

komast á kynþroskaskeiðið og séu að uppgötva tilfinningar sínar en strákar séu líklegir 

til að verða aðdáendur íþróttastjarna. Beck segir lög Biebers vera samin til að spila með 

þessar tilfinningar og þar má nefna lagið Boyfriend þar sem segir í textanum „ef ég væri 

kærastinn þinn þá myndi ég aldrei sleppa þér“.64 65 

Í heimildamyndinni Never Say never segir starfsmaður á tónleikaferðalaginu frá 

því að það sé orðin hefð á tónleikum hjá Bieber að fá eina stúlku upp á svið þegar lagið 

One Less Lonely Girl. Stúlkan er valin af handahófi úr salnum og sest á stól á sviðinu 

og Justin syngur til hennar og gefur henni blómvönd. Stúlkurnar fara svo aftur í salinn í 

geðshræringu og gleðivímu og oft falla nokkur tár.66 

Auður Eva Peiser Ívarsdóttir, 14 ára, fékk að hitta Justin Bieber fyrir tónleika 

hans í London. Hún vann keppni í aðdáendaklúbbi þar sem verðlaunin voru að fá að 

hitta kappann. Björn Bragi Arnarsson tók viðtal við hana í þættinum Týnda Kynslóðin. Í 

viðtalinu eru sýnd myndbrot af viðbrögðum hennar eftir að henni er tilkynnt að hún fái 

að hitta Bieber. Hún situr og liggur á gólfinu grátandi og hún segir að þetta ástand hafi 

varað í um klukkutíma. Þegar hún fær að hitta Bieber segir hún að hún hafi þurft að taka 

sig á því hún hafi ekki viljað vera grátandi á myndinni sem var tekinn með honum því 

hún segir að það hefði eyðilagt líf sitt. Hún þurfti að standa í biðröð í tvo tíma til að fá 

að taka eina mynd og knúsa hann. Auður segir einnig frá því að hún hafi átt erfitt með 

sig á tónleikunum því hún hafi grátið svo mikið og þurft að öskra af spenningi í leiðinni. 

Auður segir líka að það hafi allir verið grátandi í kringum sig svo ástand hennar hafi 

                                                
62 Bieber Fever. Urban Dictionary.  
http://www.urbandictionary.com/define.php?term=Bieber%20Fever&defid=4925152 [sótt 3.5.2013]. 
63 Belieber. Urban Dictionary. http://www.urbandictionary.com/define.php?term=belieber  [sótt 
3.5.2013]. 
64 Melinda Beck.26.6.2012. Inside the Brains of Bieber Fans. 
http://online.wsj.com/article/SB10001424052702303640804577488681925950866.html [sótt 3.5.2013]. 
65 Justin Bieber, 2012: Boyfriend .Á Believe. Bandaríkin, Island Records.  
66 Justin Bieber og fleiri og Jon M. Chu. 2011: Never Say Never. Bandaríkin, Paramount Pictures. 

ekki verið svo óeðlilegt á þessari stundu. Aðspurð segir hún þetta hafa verið hápunkt lífs 

síns. Þegar hún er spurð hvað sé svona æðislegt við Justin Bieber segir hún að það sé 

allt, það sé ekki hægt að finna nokkuð að honum.67 

Elísa Dagmar Björgvinsdóttir og vinkona hennar Ástrós fengu eins og Auður 

Eva að hitta Bieber fyrir tónleika. Elísa bað um að fá að faðma Bieber sem hún fékk en 

var strax ýtt í burtu því þetta þurfti að ganga svo hratt fyrir sig, en Bieber baðst 

afsökunar á því. Elísa sagði að það skipti samt öllu máli að hafa fengið að snerta hann. 

Eftir þetta fóru þær í biðröð með öllum hinum stúlkunum til að komast inn á tónleikana. 

Elísa sagði að þar hefðu allir verið grátandi og að hún og Ástrós hafi líka grátið. 

Aðspurð um aðdáun vinkvennanna á Bieber segir hún:  

 
Við urðum alveg sjúkar um leið og við sáum hann í fyrsta sinn. Það er bara allt við hann svo 
frábært, það er eiginlega ekki hægt að lýsa því. Hann er fáránlega myndarlegur, hann er góður 
tónlistarmaður og syngur mjög vel. Röddin hans er flott og hann er alltaf að láta gott af sér leiða 
og hjálpar veikum börnum. Það er allt gott við hann. Vissulega heyrum við helling af 
leiðinlegum sögum af honum en við kjósum að trúa þeim ekki [...]Ég málaði á vegginn yfir 
rúminu mínu texta úr lagi eftir hann þar sem segir að maður eigi aldrei að segja aldrei og láta 
drauma sína rætast. Ég á líka rúmföt með mynd af honum og sef því hjá honum á hverri nóttu.68 

 

Í viðtali við The Guardian sem var tekið fyrir tónleika hjá Bieber heyrist í hundruðum 

stúlkna sem bíða eftir því að fá að hitta hann líkt og Auður Eva, Elísa og Ástrós fengu 

tækifæri til.  Justin er ekki hrifinn af þessum uppákomum. Þetta er mjög ópersónulegt 

og þetta er bara drifið í gegn. Ein mynd og búið. Margar stúlkur koma með bréf til hans. 

Bréf sem hann mun sennilega ekki lesa. Blaðmaðurinn skoðaði nokkur og þar sá hann 

að ein hafði skrifað símanúmerið sitt og bað hann um að hringja í sig. Flestar eiga 

stúlkurnar það sennilega sameiginlegt að vera virkilega ástfangnar af Bieber. Bieber 

segir í viðtalinu að hann verði eiginlega að vera í sambandi með einhverri frægri, sem 

hefur jafn miklu að tapa og hann.69  

Fimm grunnskólar í Ålesund í Noregi færðu lokapróf aftur um nokkra daga 

vegna þess hve margir nemendur áttu miða á tónleikana Biebers í Osló á vormánuðum 

2013. Það vildu þau gera til þess að nemendur gætu verið einbeittari í prófunum.70 

                                                
67 Björn Bragi Arnarsson. 8.3.2013. Týnda kynslóðin - Hágrét á gólfinu yfir Bieber. 
http://visir.is/section/MEDIA99&fileid=CLP17393 [sótt 3.5.2013]. 
68 Kristín Heiða Kristinsdóttir, 01.6.2013: Trúðum þessu varla. 
 http://www.mbl.is/folk/frettir/2013/05/01/trudum_thessu_varla/ [sótt 3.5.2013]. 
69 Jon Ronson, 13.11.2010: Justin Bieber: One day with the most Googled name on the planet.  
70 Sean Michaels. 4.4.2013: Justin Bieber shows prompt Norwegian schools to reschedule exams.  
http://www.guardian.co.uk/music/2013/apr/04/justin-bieber-norway-exams-rescheduled [sótt 3.5.2013]. 

Aðdáendur Biebers hafa haldið Justin Bieber skrúðgöngur meðal annars í Reykjavík og 

Stavanger í von um að hann muni frétta af þeim og vilja koma til borganna og halda 

tónleika þar.71 72 

Ellen DeGeneres er með vinsælan spjallþátt í Bandaríkjunum. Í myndbroti sem 

var sett á Youtube sést þegar Bieber fer á vegum DeGeneres í óvænta heimsókn til Paige 

Conway sem var þá 15 ára.  Hún segist vera stærsti aðdáandi Biebers því hann sé 

dýrðlegur, hún segist elska hárið á honum og að hún elski allt við hann. Hún segir að 

tónlistin hans sé ótrúleg og sé mjög hvetjandi. Paige segir að manni verði að líka við 

Bieber því það sé ekki hægt að líka ekki við hann. Í myndbrotinu er hún í herberginu 

sínu sem er þakið veggspjöldum af honum og á borðum eru bækur um hann og 

geisladiskarnir hans og Bieber brúður. Þegar Bieber kemur inn getur hún varla talað en 

faðmar hann margoft. Þau taka svo saman af sér myndir og ná að spjalla aðeins þegar 

hún hefur náð sér.73  

Á vefsíðunni justinbiebergames.org eru einhverjir sem vilja græða pening búnir 

að búa til vefsíðu með meira en  fimmtíu leikjum sem snúast um Justin Bieber. Þar er 

meðal annars hægt að fara í ýmsa leiki sem snúast um að klæða hann fyrir  mismunandi 

tilefni, leiki þar sem maður á að reyna að komast framhjá öryggisvörðum til þess að fá 

að kyssa Bieber og leikur þar sem maður getur skipt um hárgreiðslur á Bieber. Það eru 

rúmlega fimm þúsund manns sem eru búnir að líka við þessa vefsíðu á 

samfélagsmiðlinum Facebook.74  

Anne Helen Petersen er með doktorsgráðu frá University of Texas í 

fjölmiðlafræði. Hún kennir við Whitman háskólann og hefur gríðarlegan áhuga á frægu 

fólki. Hún hefur skrifað talsvert af greinum og nokkra bókakafla um slúður. Til að svala 

þessu áhugamáli sínu heldur hún úti bloggsíðu sem hún segir vera faglega slúðursíðu.75 

Hún skrifaði blogg sem hún kallar Hvað er Justin Bieber? Hún telur að partur af því að 

hann nær að halda sinni stöðu sem poppstjarna sé með því að vera virkur á netinu. Hann 
                                                
71 Visir.is.  10.11.2013: Hundruð ungmenna krefjast þess að Justin Bieber komi til landsins. 
http://www.visir.is/hundrud-ungmenna-krefjast-thess-ad-justin-bieber-komi-til-
landsins/article/2011110919956 [sótt 3.5.2013]. 
72 Ellen Waldenland. 1.3.2013: Parade for Justin Bieber. 
http://www.aftenbladet.no/nyheter/lokalt/stavanger/Parade-for-Justin-Bieber-
3132856.html#.UYURKdpoEy8 [sótt 3.5.2013]. 
73 TheEllenShow, 9.2.2011: A huge suprise for Justin Bieber’s Superfan! 
http://www.youtube.com/watch?feature=endscreen&NR=1&v=Tmvk7kRC7VU [sótt 3.5.2013]. 
74 Justin Bieber Games. http://www.justinbiebergames.org/ 
75 Anne Helen Petersen. http://www.annehelenpetersen.com [sótt 3.5.2013]. 

http://www.facebook.com/

er mjög duglegur við að tísta á Twitter,myndböndin hans eru á Youtube, og hann er með 

vefsíðu. Þessir hlutir gera hann þó ekki frábrugðinn öðrum stjörnum. Það er frekar hvað 

hann er duglegur að svara aðdáendum sínum á Twitter til dæmis og hann tístir um 

persónulega hluti og birtir myndir af hversdagslegum hlutum. Það mætti segja að hann 

sé í raun svolítið nálægur á netinu sem gerir aðdáendum hans auðveldara fyrir.76  

Valerie Tweedle og Robert J. Smith?77 bjuggu til stærðfræðiformúlu að mæla 

útbreiðslu Bieber Fever. Þau gefa sér það að þetta fyrirbæri sé vissulega sjúkdómur og 

það mikilvægasta í útbreiðslu hans séu fjölmiðlar og netið. Til þess að útrýma þessum 

sjúkdómi telja þau að það þurfi að koma til mikið af neikvæðum fréttum um Bieber. Þau 

segja að það taki allt frá tveimur vikum og uppí tvö ár að fá leið á honum.78 Ef Bieber er 

borinn saman við sögu The Beatles þá fengu þeir eldri og breiðari hóp aðdáenda þegar 

þeir þroskuðust og skiptu um stíl. Meira en 50 árum eftir að þeir voru stofnaðir í 

Liverpool eru plöturnar þeirra enn að seljast. 79 Ég tel þó að tryggur aðdáandi sem 

byrjaði að dýrka Bieber um níu til þrettán ára aldur fái ekki leið á honum eftir tvö ár en 

það fer líka eftir því hvernig framhaldið verður hjá honum. Mun hann halda áfram að 

semja tónlist eða mun hann fá leið á sviðsljósinu og taka sér hlé eða hætta? 

Fyrri kynslóðir unglingsstúlkna hafa fallið fyrir öðrum poppstjörnum eins og til 

dæmis Elvis Prestley, The Beatles eða Spice Girls. Spice Girls náðu árangri vegna þess 

að þær komu fram á tóman markað, fyrir voru drengjabönd allsráðandi. 

Unglingsstúlkurnar urðu þó ekki ástfangnar af Spice Girls heldur gátu þær séð sig í 

þeim og þær voru með öflug feminísk skilaboð til þeirra og efldu sjálfsvitund þeirra.80 

 

2.4 Niðurstaða 

Í þessum kafla leitast ég við að svara meginspurningu ritgerðarinnar varðandi 

það hvort það sé hægt að flokka aðdáun unglingsstúlkna á poppstjörnu eins og Justin 

                                                
76 What is a Justin Bieber? 4.4.2010. http://www.annehelenpetersen.com/?p=1317 [sótt 3.5.2013]. 
77 Spurningarmerkið er í nafninu hans 
78 Valerie Tweedle and Robert J. Smith?. A mathematical model of Bieber Fever: The most infectious 
disease of our time. http://www.rhetorik.ch/Aktuell/12/06_16/BieberFever.pdf. [sótt 3.5.2013]. 
79 Daniel Charness, Apríl 2010: Beatle Boomers. B.A. ritgerð: Wesleyan University, The Honors College. 
[sótt 3.5.2013]. 
80 FMV mag. Blue Ocean Strategy in music industry: the Spice Girls phenomenon. 
http://www.fmvmag.com/blue-ocean-strategy-in-music-industry-the-spice-girls-phenomenon/ [sótt 
3.5.2013]. 

Bieber sem trú. Þessu svara ég með því að bera saman kenningar fyrri hlutans við 

umfjöllun um aðdáendur hans í seinni hlutanum. 

Í fyrsta kaflanum skoða ég hvernig skilgreina má trú. Þar fjalla ég um nokkrar 

skilgreiningar á trú og svo um innihalds- og hlutverkaskilgreiningu. 

Innihaldsskilgreining Spiro gerir ráð fyrir ofurmannlegri veru sem sé menningarlega 

samþykkt. Samkvæmt hlutverkaskilgreiningu er aðdáun stúlknanna trú því þær eru mun 

víðtækari og skilgreina því tildæmis tómstundir og sjálfboðaliðasamtök sem trú. Þar er 

ekki gert ráð fyrir því að það sé neitt yfirnáttúrulegt eða ofurmannlegt. Hér hentar betur 

að nota hlutverkaskilgreiningu og þá er hægt að segja að aðdáun á Bieber sé trúarbragð. 

 Í öðrum kafla skoða ég afhelgunarkenningar. Þær kenningar eru tilraun til að 

skýra þau gögn sem sýna að fólk sé að hverfa frá trúnni. Með aukinni skynsemi og 

fjölhyggju eigi trúin undir högg að sækja. Samkvæmt kenningu Daníele Hervieu-Léger 

um afhelgun er trú samfélagsins ekki að minnka heldur er pláss fyrir annars konar trú. 

Þar tel ég að gæti verið pláss fyrir dýrkun á Bieber.  

Í þriðja og fjórða kafla fjalla ég um opinber og óopinber trúarbrögð og um 

helgiathafnir. McGuire telur að óopinber trúarbrögð séu heilt yfir meira óskipulögð og 

breytanlegri en opinber trúarbrögð. McGuire telur helgiathafnir styrkja og staðfesta 

trúna hjá þeim sem taka þátt í athöfnunum. Helgiathafnir séu táknrænar athafnir sem 

hafi trúarlega merkingu. Þessi aðdáun á Bieber eru frekar óopinber trú þar sem aðdáun 

þessara stúlkna er ekki stjórnað og hún samanstendur af ýmsum venjum. Helgiathafnir 

þeirra eru að hlusta á lög Biebers og horfa á myndbönd með honum og herbergi 

stúlknanna eru nokkurskonar altari, þakin myndum af honum og með varning merktan 

honum á borðum. Svo má segja að það sé nokkurs konar pílagrímaferð að fara á 

tónleika með Bieber.  

Í fimmta kafla fjalla ég um hvernig trúarhópar eru flokkaðir. Þar er fjallað um 

fimm trúarhópa; kirkjur (e. church); kirkjudeildir/trúardeildir (e. denomination); 

sértrúarsöfnuði (e. sect)  einstaklingsmiðlæga trúarhópa (e. cult) og trúarhreyfingar (e. 

religious movements). McGuire segir einstaklingsmiðlæga aðdáendahópa vera 

óopinbera trú sem telji sig ekki nauðsynlega hafa sannleikann. Giddens segir að 

trúarhreyfingar séu samband fólks sem breiðir út nýja trú. Aðdáun á Bieber myndi 

flokkast sem nýtrúarhreyfing og einstaklingsmiðlæg aðdáendahreyfing. Aðdáendur hans 

safnast saman á netinu í aðdáendaklúbbum og boða ást sína á Bieber. 

Í sjötta kafla fjalla ég um kenningar Durkheims um trú. Durkheim áleit að 

trúarbrögð hefðu kerfi trúar, athafna, og helgisiða sem væri iðkuð í kringum helga hluti. 

Hann áleit líka að trúarbrögð hefðu tilhneigingu til að skipta heiminum í hið heilaga og 

hið veraldlega. Durkheim sagði að tótemið væri heilagt því það væri sameiningartákn 

fyrir hópinn. Bieber er tótemið fyrir aðdáendur hans. Hann er það sem sameinar hópinn, 

bindur hópinn saman og eflir einingu meðlimanna. Hópurinn á aðdáunina á Bieber 

sameiginlega og upplifir sig sem heild.  

Í sjöunda kafla fjalla ég um kenningu Webers um náðarvald. Weber álítur að 

náðarvald sé vald sem sé byggt á óvenjulegum hæfileikum sem venjulegir einstaklingar 

geti ekki öðlast. Náðarvald Bieber felst í persónu hans. Hann leggur sig fram um að vera 

almennilegur og hann hittir aðdáendur sína oft. Valdið felst líka í því hversu fallegur 

hann þykir en aðdáendur hans eru aðallega unglingsstúlkur. Hann hefur ekki né telur sig 

hafa yfirnáttúrulega hæfileika, þó aðdáendum hans gæti þótt hann yfirnáttúrulega 

hæfileikaríkur eða fallegur. Hann ýtir einnig undir aðdáun stúlknanna með textum 

sínum. Bieber hefur þó náð að valda aðdáendum sínum vonbrigðum, til dæmis þegar 

hann mætti tveimur tímum of seint á tónleika í London í febrúar 2013.81 Einnig bárust 

sögusagnir um það í tvígang að hann hefði verið að reykja gras.82  Það hefur haft áhrif á 

þá virðingu sem Bieber naut frá aðdáendum sínum og þar af leiðandi áhrif á náðarvald 

hans og jafnvel hefur hann misst nokkra aðdáendur. Bieber segir að það sé ekki hann 

sem sé áhrifamikill. Það séu aðdáendurnir hans sem séu áhrifamiklir. Það sem þeir gera 

halda honum á toppnum. Ef það kaupir enginn tónlistina hans þá væri frægðarferli hans 

lokið.83 

Næst þyrfti að finna mörk þess hvenær einstaklingur fer úr því venjulegur 

aðdáandi yfir í það að verða þátttakandi í trúarhreyfingunni. Þá hlyti í framhaldi að 

fylgja á eftir fleiri aðdáendahreyfingar með öðrum poppstjörnum. Hvað mun svo gerast 

þegar Bieber fellur frá eða hættir vilja vera poppstjarna? Hversu vel munu lögin hans 

eldast, munu þau lifa jafn lengi og til dæmis Bítla lögin? 

 

                                                
81 Mike Collett-White. 5.3.2013: Bieber apologizes to angry fans for late UK show. 
http://in.reuters.com/article/2013/03/05/entertainment-us-justinbieber-anger-idINBRE9240G420130305  
82 Tmz.com. 2.1.2013: More Weed. More Problems. http://www.tmz.com/2013/02/01/justin-bieber-weed-
marijuana-photos-for-sale-lil-za/ [sótt 3.5.2013]. 
83 The Rolling Stones. Choice Quotes From Rolling Stone's Justin Bieber Cover Story.  

